
Shri Akhilandanayika Dandaka

శ్రీఅఖిలాణ్డనాయికాదణ్డకః  

కదమ్బతరుమఞ్జరీకలితకర్ణపూరోజ్జ్వలం  
కలక్వణవిపఞ్చికాకలనదత్తకోత్సవమ్ ।

కరస్ఫురితశారికం కఠినపీనతుఙ్గస్తనం 
జగత్త్రితయమఙ్గలం   జయతి మన్మనోమన్దిరే  ॥ ౧॥

జయ జయ జగదేకమాతః శివే దేవి
జమ్బూపతీశానహృన్మోదకృన్మారసఞ్జీవనోద్దామ  -

శోభాభిరామాఖిలాఙ్గోజ్జ్వలే 
చమ్పకాశోకపున్నాగసాలాసనశ్రీఫలోదుమ్బరాశ్వత్థ  -
జమ్బూలసచ్చన్దనాద్యుర్వరాజాతరాజీనిరస్తారుణాభాపదస్వీయవేలాసముద్భాసి -
సహ్యాత్మజాపూరయోర్మధ్యగే
వారిజాతావలీగర్భనిర్యత్ననిర్యన్మధుస్వాదహృష్యద్-

ద్విరేఫాఙ్గనాచారుసఙ్గీత  -
వన్మఞ్జుశాఖాసుడోలావిహారప్రియస్వప్రియాయుక్ప్రియస్వానవన్యా   -
ప్రియస్వాదుకేకాలసత్కేకిషణ్డాకులే  ,
చణ్డభానుద్విషఞ్చణ్డరామాబ్జభూచన్ద్రకుమ్భోద్భవశ్రీమదిన్ద్రాగ్నిజమ్బూమహా      -

తీర్థరాజావలీతీరభూమల్లికాయూథికామాలతీపూర్వవీరుత్సముద్భూతపుష్పోత్క  (ర)-
స్మేరగన్ధాభిరామాతిబాలానిలస్వైరసఞ్చారసఞ్జాతసమ్మోదదివ్యాఙ్గనాలీలసద్   
గోపురాలఙ్కృతే,
సిద్ధవేషస్ఫురద్భూతినిదాయీశ్వరస్వాన్తసన్తోషకృత్సాలవర్యావృతే ,
సన్తతం దన్తికాన్తారదేశే కృతాశే దయాశేవధౌ శేరధీశేడితే,
వేధసా వైదికైరాగమైర్బోధితైరర్చనాసత్పథైరద్భుతైః       పూజితే,
చారుజమ్బూతరోర్మూలదేశోల్ల్సద్రత్నగేహాన్తరాలఙ్క్రియాకారణే  , దన్తినా
లూతయా చారుసంసేవితే, నీరలిఙ్గాకృతౌ  దేవదేవే హరే లోకరక్షాకృతే,
తత్సపర్యాం విధాతుం భవాని స్వయంవ్యక్తరూపోజ్జ్వలే  , పద్మయా
హస్తపఙ్కేరుహాత్తామలస్ఫారముక్తాఫలాలఙ్కృతచ్ఛత్రయా

శ్రీఅఖిలాణ్డనాయికాదణ్డకః  

పద్మభూకాన్తయా కచ్ఛపీనిర్గలద్దివ్యగాన్ధారనాదానుకూలీభవద్గేయయా   
నిర్జరాధీశవామభ్రువా   చిత్తభూపఙ్కజాక్ష్యా చ హస్తే
ధృతస్వర్ణదణ్డస్ఫుర  -చ్చామరాభ్యాం సదా
పార్శ్వయోరుర్వశీముఖ్యదివ్యాఙ్గనాభిశ్చలత్కున్తలోరోజభారాలసాభిర్ముదా
లాస్యభేదైః  పురస్తాచ్చ సంసేవితే ॥౨॥
నిఖిలభువనరక్షణే,

సక్షణోత్క్షిప్తకౌక్షేయసత్పక్షిరాజధ్వజాధ్యక్షితే   స్వర్ధురీణాద్రి  -
సర్వామరాధీశకోటీరకోటీమణీకాన్తినీరాజితాఙ్ఘ్రిద్వయీ -

పద్మకోశోదరోద్గీర్ణముక్తాఫలస్తోమభాస్వన్నఖశ్రేణికాభాసురే  
శమ్భుహృద్ధీరతాసన్మృగీయన్త్రణాకృన్మనోభూనిషఙ్గస్ఫురజ్జఙ్ఘికే     ,
బాలరమ్భాతిశాయీశవిజ్ఞాతసౌభాగ్యకోరుద్వయే , దేహశోభాసరో-

ఘూర్ణదమ్భోభ్రమభ్రాన్తికృన్నాభిగమ్భీరతాభాసురే    ,
నీలరోమావలీవల్లరీసత్ఫలోరోజభారానమన్మధ్యదేశే , దయానద్ధదేహే ,

శుభే,కుమ్భికుమ్భద్వయీధిక్కియాదక్షవక్షోరుహద్వన్ద్వ -
సంవర్ధితేశానహృన్మోదభారే ,
నతేష్వేకదా ధర్మకామార్థమోక్షప్రదానైకదక్షైర్లసత్కల్పవల్లీసమైః     
బాహుభిః పఙ్కజే భీతినోదక్షమామిష్టదాం  ముద్రికాం  చాదధానే,
హరామోదధానాకృతే, సిన్ధురాధీశ్వరారణ్యవాసీశ్వరేణాదరాత్
బద్ధమాఙ్గల్యసూత్రస్ఫురత్కమ్బుజిత్కన్ధరారాజితే    ,
పార్వికస్వచ్ఛచన్ద్రాభిరామాననే
నూత్నసద్విద్రుమారక్తదన్తచ్ఛదాలఙ్కృతే   కున్దవృన్దోల్లసద్దన్తపఙ్క్త్యా     
యుతే, దేహశోభాతమాలావలీసఞ్చరఞ్చన్ద్రికామన్దహాసాభిరామే 
మనోహారిహీరాఙ్కరైర్నిస్తులైర్మౌక్తికైఃబద్ధతాటఙ్కభారాజితశ్రోత్రయుగ్మాన్తరే       ,
చారుచామ్పేయగర్వౌఘసర్వఙ్కషోదారముక్తాఫలోద్భాసినాసాయుతే,
మన్దవాతాగతిప్రేఙ్ఖదిన్దీవరద్వన్ద్వజిల్లోచనే      ,
మారకోదణ్డరుగ్భఙ్గకృఞ్చిల్లికే   , శర్వరీనాథఖణ్డాభిరామాలికే ,
కామజిత్స్వాన్తవాతాయుషోమోహకృత్కేశపాశప్రభాభాసురే ,మఞ్జులే ,
దేహసౌన్దర్యవిశ్రాన్తికృద్రేఖికాబుద్ధిదస్వచ్ఛశీతాంశురేఖాయుతే    
పద్మరాగాదిభీ రత్నవర్యైః
కనద్దివ్యకోటీరహారావలీకఙ్కణైర్మఞ్జుమాణిక్యసన్నద్ధశిఞ్జన్మణీ     -

శ్రీఅఖిలాణ్డనాయికాదణ్డకః  

కాఞ్చిదామారుణస్వచ్ఛచీనాంశుకేనాపి
శిఞ్జానమఞ్జీరయుగ్మేన   చాలఙ్కృతే శోభమానాకృతే ॥ ౩॥
అకృతకవచనాని సర్వాణియోగీన్ద్రసన్మానసైః   సాకమప్రాప్య
యస్మాన్నివృత్తాని తం తే పరానన్దమమ్బ , త్వదీహాబలాద్యే లభన్తే న తే
కుత్రచిత్  బిభ్యతి స్వచ్ఛబుద్ధీనమూన్న  స్పృశత్యుగ్రసంసారజం
కర్మజాతం,పురాయో విధిం సృష్టవానద్భుతాన్  వేదరాశీనముష్మై
పునర్దత్తవానాత్మబుద్ధిప్రకాశం     ముముక్షుః జనో యం సదా సేవతే
యశ్చ సూర్యే విభాత్యానఖాగ్రాత్  పుమాన్ స్వర్ణవర్ణోజ్జ్వలో    యశ్చ పుంసాం
హృదాకాశగః సచ్చిదానన్దరూపః  శివస్తస్య శక్తిస్త్వమస్యుత్తమా 
తన్మయీ తత్త్వమస్యమ్బికే త్వద్భియామారుతో వాతి సూర్యానలౌ
తారకానాయకోఽప్యన్ధకారం  నిరస్యానిశం జఙ్గమం  స్థావరం
చాభితః పాలయన్తే జగత్పన్నగాధీశ్వరోఽప్యున్నమత్కన్ధరం  భూతలం
సావలమ్బం కరోత్యమ్బరే మేఘపఙ్క్తిర్జలైః    సిఞ్చతి క్ష్మాతలం దేవి మే
సత్పథేఽత్యన్తసక్తిం  కురు త్వం హి బుద్ధిప్రదా   సర్వహృత్పఙ్కజే
సన్నివిష్టా న చేద్దుష్కృతం  యత్కరోమ్యద్య తన్నిష్కృతావేష
భారస్త్వయి ॥ ౪॥
సులలితపదపఙ్కజే తే సదా యః సదా సేవతే తం నరాధీశ్వరాః
ప్రార్థయన్తేతరామమ్బువాహోపమైర్బద్ధఘణ్టాక్షణాత్కార     -
సమ్మ్పూరితాశాతటైర్హస్తిభిః  
వాతవేగైర్హయైరుత్తమైర్హారకేయూరరుక్మాఙ్గదైః        కుణ్డలైర్మణ్డయన్త్యస్య  
గేహే సదా పద్మహస్తా వసత్యేతదీయాననే గద్యపద్యాత్మికా భారతీ
నృత్యతి స్వైరమేణీదృశాం  పుష్పధన్వాయతే సోఽవనౌ
పుత్రపౌత్రాదిభిర్బన్ధువర్గైః     సహ క్రీడతి  స్వచ్ఛకీర్త్యా
జగచ్ఛాదయత్యమ్బికే త్వత్కృపావత్కటాక్షావలీగోచరస్యేహ వాముత్ర వా
దుర్లభం  కిం భవేత్ సర్వలోకేశ్వరి త్వత్పదం స్వల్పవాగల్పతాచోదితః
స్తోతుమారబ్ధవానస్మ్యథాప్యాదరాత్  బాలలీలావచో మాతురత్యన్తమోదం
విధత్తే శివే తన్మయా బాలిశేనానిశం గుమ్భితం చాపరాధం
క్షమస్వాఖిలాణ్డేశ్వరి  త్వం సదా పాహి మాం దీనమీశప్రియే  దేవి తుభ్యం
నమో దేవి తుభ్యం నమః ॥ ౫॥
శివసూర్యదీక్షితగురోర్భాస్కరనామ్నా తనూభువా రచితః ।

అఖిలాణ్డనాయికాయాః  కుర్యాచ్చిరమేష దణ్డకః  ప్రమదమ్  ॥౬॥
ఇతి శ్రీభాస్కరకవికృతః  అఖిలాణ్డనాయికాదణ్డకః   సమాప్తః ।
Proofread by Rajesh Thyagarajan

Shri Akhilandanayika Dandaka

